
Greinargerð um framkvæmd þjónustusamnings mennta- og 
barnamálaráðuneytisins og Iðunnar fræðsluseturs 

 
 
Verkefni Iðunnar eru skilgreind í þjónustusamningi ráðuneytisins og Iðunnar. Í grein 5.2. í 

samningnum er tilgreint að Iðan skuli í nóvember skila ráðuneytinu greinargerð um stöðu 

verkefna og bráðabirgðauppgjöri fyrir fyrstu 9 mánuði ársins 2024. 

Staða verkefna 

Samkvæmt þjónustusamningnum eru verkefni Iðunnar eftirfarandi: Umsýsla sveinsprófa og 

umsýsla og skráning og eftirlit með samningum um vinnustaðanám þeirra sem falla ekki undir 

reglugerð nr. 180/2021. Greiðslur fyrir umrædd verkefni eru tilgreind í gjaldskrá sem ráðuneytið 

gefur út.  

 

Eftir breytingu á reglugerð nr. 180/2021 um vinnustaðanám er umfang námssamninga hjá Iðunni 

eðlilega minna en fyrri ár, en frá 1. janúar - 30. september 2024 voru gerðir 61 námssamningar. 

Það er töluverð fækkun frá fyrra ári en þá voru gerðir 118 námssamningar yfir sambærilegt 

tímabil. Fjöldi einstaklinga sem voru samþykktir í sveinspróf á sama tímabili voru 676 sem er 

fækkun frá sama tímabili árið 2023 en þá var fjöldi próftaka 859.  

 

Sveinspróf 

Iðan annast umsýslu sveinsprófa í samtals 30 iðngreinum skv. þjónustusamningnum.   

 

Í  2. mgr. 3.gr. reglugerðar um sveinspróf nr. 698/2009 er fjallað um sérúrræði á sveinsprófi. 

Undanfarin ár hefur fjöldi próftaka sem nýtir þessa þjónustu farið vaxandi en 30. september sl. 

höfðu 65 einstaklingar óskað eftir sérúrræði á árinu. Það er reyndar fækkun frá sama tímabili 

árinu áður en þá voru 76 próftakar sem óskuðu eftir sérúrræði. Á sama tímabili árið 2022 voru 

það hins vegar 45 einstaklingar þannig að fjölgunin er þó nokkur. Þessari þjónustu fylgir ýmis 

aukakostnaður, s.s. viðtöl, kalla til aðstoðarfólk, lengri próftími/viðvera, sérstök uppsetning á 

prófum, aukastofur o.s.frv.  



Eins og komið hefur fram í fyrri greinargerðum er að mati Iðunnar mikilvægt að semja um þessa 

þjónustu sérstaklega við ráðuneytið og óskað er eftir að ráðuneytið skoði það mál sérstaklega við 

gerð næsta samnings. 

 

Undanfarin ár hefur Iðan lagt fyrir könnun meðal próftaka í sveinsprófi og var það einnig gert á 

þessu starfsári. Könnunin var lögð fyrir í júlí og náði til próftaka sem þreyttu próf á tímabilinu júlí 

2023 - júní 2024. Svarhlutfall var tæplega 60% og má því segja að niðurstöður gefi nokkuð góða 

mynd af framkvæmd prófanna. Verið er að senda niðurstöðurnar til sveinsprófsnefnda og unnið 

er að úrbótum eftir því sem við á.  

Á sama tíma lagði Iðan einnig fyrir könnun meðal sveinsprófsnefndarfulltrúa. Markmið 

könnunarinnar var að fá fram viðhorf fulltrúa í sveinsprófsnefndum til inntaks og skipulags 

sveinsprófa í þeim greinum sem Iðan veitir þjónustu samkvæmt samningi við ráðuneytið. Í 

framhaldi eru niðurstöðurnar nýttar til að bæta almenna þjónustu og stuðning við prófnefndirnar. 

Svarhlutfall var 57%.   

 

Bráðabirgðauppgjör 

Hér fyrir neðan má sjá bráðabirgðauppgjör fyrstu 9 mánuði ársins 2024 fyrir þau verkefni sem 

tilgreind eru í þjónustusamningnum. Óskað er eftir því að ráðuneytið geri langtímasamning við 

Iðuna um umsýslu á fyrrgreindum verkefnum þar sem gjaldskrá verður endurskoðuð og tekið 

verði tillit til vísitöluhækkunar frá því síðasti samningur var gerður, í ársbyrjun 2022. 

 

 

Sveinspróf  - 01.01.2024-30.09.2024 

Tekjur   

Innheimt frá ráðuneyti 01.01.-30.06.24 87,709,500  
Óinnheimtar tekjur ráðun v/svpr. eftir 30.06.24 8,677,500  

Samtals tekjur   96,387,000  

Kostnaður   

Sveinsprófslaun og launatengd gjöld 51,810,720  
Kostnaður, aðstaða, vinna og kerfiskostnaður 45,468,102  

Samtals kostnaður 97,278,822  

Mismunur -891,822 



 
Námssamningar 01.01.24-30.09.24 

Tekjur 
 

Innheimt frá ráðuneyti 01.01.-30.06.24 598,500  
Óinnheimtar tekjur ráðun v/námss. eftir 30.06.24 427,500  

Samtals tekjur   1,026,000  

Kostnaður 
 

Laun og launatengd gjöld 1,184,362  
Skrifstofu- og húsnæðiskostnaður 142,123  

Samtals kostnaður 1,326,485  

Mismunur -300,485 

